                                                      Қырҭтәыла азакәан 
                                                       Амедиациа иазкны 
                            (2023 шықәса жьҭаарамза 20 аҭагылазаашьала) 
                                                                       Ахы I
                                                         Азеиԥш аԥҟаԥҵақәа
 
  Ахәҭаҷ 1. Азакәан аҭыԥ ақәҵара асфера
  1. Абри азакәан аимак альтернативтә мҩала аӡбара алкаара, иашьашәалоу аԥҟарақәа раԥҵара иахықәкны иҳәаақәнаҵоит амедиациа анапхгаратә принципқәа, амедиаторцәа рыпрофессиатә аидгылара аиҿкаара, ауранагӡара аҵасқәа, амедиатор изинмчрақәа, адунеижәларбжьаратәи амедиациатә аилаӡара азхаҵареи анагӡареи аҵасқәа, амедиациа апроцесс иадҳәалоу даҽа азҵаарақәак.
  2. Абри азакәан аусура иркьысуеит амедиациа иазкны аилаӡара иашьаҭакны имҩаԥгоу амедиациа, иара убас Қырҭтәыла атәылауаҩратә апроцесстә кодекс XXI¹ ахала иҳәаақәҵоу аӡбарҭа амедиациа, Қырҭтәыла атәылауаҩратә апроцесстә кодекс ахатәҷыдарақәа разгәаҭарала.
  3. Абри азакәан аусура иркьысӡом “Анотариат иазкны” Қырҭтәыла азакәанла иазгәаҭоу анотариалтә медиациа, “Адгьыл ахәҭазы азинқәа асистематә, зны-зынлатәи арегистрациа аҵаси акадастртә дыррақәеи рынаӡара иазкны” Қырҭтәыла азакәанла иазгәаҭоу анотариалтә медиациа, зықәранаӡам риашаӡбаратә кодексла иазгәаҭоу амедиациа, аколлективтә аимак аилыргара, аӡбара иахықәкны Қырҭтәыла аоргантә закәанла “Қырҭтәыла аџьаустә кодекс” иазгәаҭоу амедиациа. 
  Қырҭтәыла 2019 шықәса ԥхынҷкәынмза 11 азакәан №5503 – авебдаҟьа, 18.12.2019 ш.
  Қырҭтәыла 2021 шықәса ԥхынҷкәынмза 22 азакәан №667 – авебдаҟьа, 24.06.2021 ш.

  Ахәҭаҷ 2. Атерминқәа алыркаара рзура
  Абри азакәанаҿ ихархәоу атерминқәа ирымоуп анаҩстәи аҵакы:
  а) амедиациа - апроцесс, уи ахьӡ иамыхәаԥшыкәа, ҩба ма ҩба еиҳаны аганқәа амедиатор ицхыраарала изларҽазыркуа аимак аиқәышаҳаҭрала алгара, убри иамыхәаԥшыкәа, ари апроцесс иалагоу аганқәа ринициативала ма азакәанла иазгәаҭоу аҵаҵӷәыла, аҵасла;
  б) аӡбарҭа амедиациа - амедиациа, иарбану инагӡахоу азыҳәа аӡбарҭаҿ адгалара ашьҭахь, Қырҭтәыла атәылауаҩратә кодексла ишьақәыргылоу аҵасла, аӡбарҭа ала аус амедиатор инапы анҵараан;
  г) хаҭалатәи амедиациа - амедиациа, иарбану инагӡахоу аганқәа ринициативала, амедиациа иазкны аилаӡара иашьаҭакны, аӡбарҭа ала аус амедиатор инапы анҵарада;
  д) амедиациа иалахәу - амедиатор, аганқәа, аганқәа рхаҭарнакцәа, ахԥатәи ахаҿы;
  е) амедиатор - амедиаторцәа еилоу рреестраҿ арегистрациа зызуу ауаҩытәыҩсатә хаҿы, дарбану иақәнагоу абри азакәанла иазгәаҭоу аҭаххарақәа, иақәшаҳаҭу, имҩаԥигар амедиациа, уи истатус, иалхра/иаҭара аҵас иамыхәаԥшыкәа;
  в) амедиациа аган - ауаҩытәыҩсатә хаҿы, аиуристтә хаҿы, аорганизациа, дарбану аиуристтә хаҿым, дарбану аҩбатәи аган аҟны аимак аилаӡарала алгара иахықәкны иалахәу амедиациатә процессаҿ;
  з) ахԥатәи ахаҿы - ахаҿы, дарбану иганым, амедиациа иазкны аилаӡарала ма азакәанла иазгәаҭоу аҭагылазаашьақәа раан иалахәу амедиациатә процессаҿ;
  ҭ) амедиациа иазкны аилаӡара - аганқәа рыбжьара аимак аҿиараан урҭ рыла амедиациахь ахырхара иазкны аганқәа аҩырала реиқәышаҳаҭра;
  и) амедиациатә аилаӡара - амедиациа иалҵшәаны аимак аилаӡарала алгара иазкны аҩыратә документ, зынагӡара ихымԥадатәиу;
  и¹) адунеижәларбжьаратәи амедиациатә аилаӡара - акоммерциатә аимак аӡбара иахықәкны инагӡоу, ишьҭаҵоу аҩыратә аиқәышаҳаҭра, иарбану, “Амедиациа иалҵшәаны инагӡоу аилаӡара иазкны адунеижәларбжьаратәи аиқәышаҳаҭрақәа ирызкны” Еидҵоу Амилаҭқәа раорганизациа 2019 шықәса нанҳәамза 7 аконвенциа иашьашәаланы, адунеижәларбжьаратәи аиқәышаҳаҭра ауп;
  к) Қырҭтәыла амедиаторцәа рассоциациа - абри азакәан иашьаҭакны иаԥҵоу ауаажәларратә азин аиуристтә хаҿы, дарбану иназыгӡоу абриҵәҟьа азакәанла иазгәаҭоу афункциақәа;
  л) амедиаторцәа азеиԥш рреестр - Қырҭтәыла амедиаторцәа рассоциациа ала имҩаԥгоу Қырҭтәыла амедиаторцәа рассоциациа алахәылацәа азеиԥш рсиа. 
  Қырҭтәыла 2021 шықәса ԥхынҷкәынмза 22 азакәан №667 – авебдаҟьа, 24.06.2021 ш.


  Ахәҭаҷ 3. Амедиациа амҩаԥгара апринципқәа
  Амедиациа иашьаҭаркуп аганқәа рхатәгәаԥхара (азакәанла иазгәаҭоу аҭагылазаашьақәа рыда), рыҽҳәаақәҵара, рынамысцқьара, реиҟарара, рконфиденциалра ахьчара, амедиатор ихьыԥшымра, ганкы мацара адымгылара апринципқәа. Амедиациатә процесс амҩасраан ицәырҵыз азҵаарақәа, иарбанқәоу абри азакәанла зҭыԥ иқәҵам, иарбоу апринципқәа ирышьаҭакны иӡбахароуп.


                                                                    Ахы II


                                                   Амедиациатә процесс


  Ахәҭаҷ 4. Амедиатор иалхра/иаҭара 
  1. Амедиациа иҟалар алшоит аамҭаказ амедиаторк ма ԥыҭҩык амедиаторцәа имҩаԥыргар.
  2. Амедиатор иалхраз иалаӡоит аганқәа, азакәанла иазгәаҭоу аҭагылазаашьақәа рыда.
  3. Аӡбарҭа амедиациаан аганқәа амедиатор далырхуеит аӡбарҭа ала амедиаторцәа азеиԥш рреестр иашьаҭакны еиқәыршәоу, аганқәа ирыдгалоу амедиаторцәа ркандидатурақәа рсиа аҟынтә, уи иуранагӡара ареал азгәаҭарала; иара убас, иҟалар алшоит Қырҭтәыла амедиаторцәа рассоциациа амедиатор изы иацҵоу ҭаххарақәа (ақәра, астаж ма иреиҳаӡоу аҵара) ҳәаақәырҵар. Абри аҭаххарақәа иҟалар алшоит иҳәаақәҵахар иара убас убри аҭагылазаашьазы, амедиатор аганқәа реиқәышаҳаҭрада данаҭахоу. Аӡбарҭа ала аганқәа  амедиаторцәа ркандидатурақәа рсиа рыдгалара аҟынтә 3 мшы аҩныҵҟа аганқәа изеиламӡар амедиатор икандидатура алхраз, Қырҭтәыла амедиаторцәа рассоциациа астатутла иҳәаақәҵоу азинмчра змоу ахаҿы ма аорган аӡбарҭахь ахырхара иашьаҭакны, уи адкылара аҟынтә 3 мшы аҿҳәара аҩныҵҟа, абри апунктаҿ иазгәаҭоу аҭагылазаашьақәа разгәаҭарала, амедиаторыс даиҭоит амедиаторцәа азеиԥш рреестраҿ арегистрациа зызуу иашьҭанеиуа ахаҿы. 
  4. Хаҭалатәи амедиациаан аганқәа амедиаторыс далырхуеит амедиаторцәа азеиԥш рреестраҿ арегистрациа зызуу амедиатор, дарбану изуалԥшьоу амедиациа апроцесс абри азакәанла ишьақәыргылоу апринципқәеи аҵасқәеи ирышьашәаланы имҩаԥигар. Аганқәа изеиламӡар амедиатор иалхраз, Қырҭтәыла амедиаторцәа рассоциациа анагӡаратә ахеилак аганқәа рхырхара иашьаҭакны амедиатор данаҭоит амедиаторцәа азеиԥш рреестр аҟынтәи, аганқәа амедиатор иаҭараз даҽа ҵаск иҳәаақәҵаны ирымамзар.
  
  Ахәҭаҷ 5. Амедиатор иалхраан иазгәаҭатәу аҭагылазаашьақәа
  1. Амедиатор иалхраан аганқәа, иара убас абри азакәан а-4-тәи ахәҭаҷ а-3-тәи апунктла иазгәаҭоу аҭагылазаашьаан - Қырҭтәыла амедиаторцәа рассоциациа иазгәарҭароуп аҭагылазаашьақәа, иарбанқәоу ихьыԥшым, ганкы мацара иадымгылоу амедиатор иалхра иазку. 
  2. Амедиатор иалхраан аганқәа, иара убас абри азакәан а-4-тәи ахәҭаҷ а-3-тәи апунктла иазгәаҭоу аҭагылазаашьаан - Қырҭтәыла амедиаторцәа рассоциациа иҟалар алшоит иазгәарҭар анаҩстәи аквалификациатә критериумқәа:
  а) амедиациатә процесс ма аиҿцәажәара даҽа убри аҩыза апроцесс амҩаԥгара аԥышәа, иарбан аҵакы иаҿагылам азакәан, ауаажәларратә аиҿкаашьа ма ацәаҩашәатә нормақәа;
  б) аӡбарҭа амҩасра ма аимак альтернативтә мҩала аӡбара апроцессаҿ алахәызаара аԥышәа;
  г) аимак аҵакы иашьашәалоу азинтә зҵаарақәа рзы аусура аԥышәа;
  д) амедиациатә иазхаҵоу аорганизациа ала акредитациа;
  е) амедиациа аеффекла амҩаԥгара, аимак аӡбара альтернативтә мҩа аԥшаара, даҽа акрызҵазкуа адырра-лшарақәа, амедиатор иустә репутациа, авторитет;
  в) даҽа аквалификациатә критериумқәа, амедиациа иазкны аилаӡара иашьашәаланы. 


  Ахәҭаҷ 6. Аинформациа адгалара ауалԥшьа, амедиатор иуранагӡара аԥкра
  1. Амедиатор иуалԥшьоуп амедиациа иалагаанӡа ма амедиациа алагара ашьҭахь, уи ихырхарҭа иарбанызаалак аетапаҿ убри аҭагылазаашьа ишаарԥшхазҵәҟьа, иарбану иҟалар зылшоу агәыҩбара анаҭар уи ихьыԥшымра, ганкы мацара адымгылара, адырра риҭар аганқәа иарбоу аҭагылазаашьа иазкны. Абри аҩыза аҭагылазаашьа аҟазаара иамыхәаԥшыкәа, ахаҿы илӡоит амедиаторыс дыҟазарц, аганқәа абриазы аҩырала иақәшаҳаҭхар. Амедиатор азин имоуп, абри апунктла иазгәаҭоу аҵаҵӷәыла мап икыр амедиациа амҩаԥгаразы, уи имедиаторраз аганқәа аҩыратә рақәшаҳаҭра аҟазаара иамыхәаԥшыкәа. 
  2. Аганқәа рақәшаҳаҭра аҟазаара иамыхәаԥшыкәа, ахаҿы азин имаӡам, дыҟазарц амедиаторыс аусаҿ, уи амедиациа апроцесс иалагаанӡа дыҟазҭгьы убриҵәҟьа аус ма уи иадҳәалоу даҽа уск аганкыс ма абри аган ахаҭарнак аӡбарҭаҿ, арбитражаҿ ма еиԥшу апроцессаҿ, ма уи даҽа хкык аиуристтә ма аудитортә маҵзура наигӡазар амедиациатә аганаз. Амедиатор азин имаӡам, аус алгара ашьҭахь иҽазикыр иарбанызаалак аган аинтересқәа рыхьчара убриҵәҟьа аусаз ма уи иадҳәалоу даҽа усказ абри аҵас ихархәахаӡом убри аҭагылазаашьаан, амедиатор ианҭиҵаауаз абриҵәҟьа аус ма уи иадҳәалоу даҽа уск, арбитр еиԥш, аганқәа ишиашоу амедиациатә аимактә зҵаара аҿиара ашьҭахь аҩырала ианеилаӡаз абри ахаҿы абриҵәҟьа аимактә аусаз амедиаторыс иалхраз. 
  3. Ахаҿы азин имаӡам, дыҟазарц амедиаторыс, уи дыҟазҭгьы/дыҟазар убриҵәҟьа аус ма уи иадҳәалоу даҽа уск аӡбаҩыс, алатәаҩыс, апрокурорыс, аусеилыргаҩыс, аӡбарҭа аилатәара ахаҭыԥуаҩыс, арбитрыс ма аекспертыс аӡбарҭаҿ, арбитражаҿ ма еиԥшу апроцессаҿ, ма далахәызҭгьы иарбоу аусаҿ, аҳәынҭқарратә аусзуҩы еиԥш, амедиатор нотариус ма зықәранаӡам риашаӡбаратә кодексла ма Қырҭтәыла аоргантә закәанла “Қырҭтәыла аџьаустә кодекс” иазгәаҭоу амедиаторыс. Абри аҵас ихархәахоит убри аҭагылазаашьаан, амедиатор ианҭиҵаауаз убриҵәҟьа аус ма уи иадҳәалоу даҽа уск, арбитр еиԥш, аганқәа ишиашоу амедиациатә аимактә зҵаара аҿиара ашьҭахь аҩырала ианеилаӡаз абри ахаҿы абриҵәҟьа аимактә аусаз амедиаторыс иалхраз. 
  4. Ахаҿы азин имаӡам, дыҟазарц аӡбаҩыс, алатәаҩыс, апрокурорыс, аусеилыргаҩыс, аӡбарҭа аилатәара ахаҭыԥуаҩыс, арбитрыс ма аекспертыс аӡбарҭаҿ арбитражаҿ ма еиԥшу апроцессаҿ, ма иҽалаирхәыр аусаҿ, аҳәынҭқарратә аусзуҩы еиԥш, амедиатор нотариус ма зықәранаӡам риашаӡбаратә кодексла ма Қырҭтәыла аоргантә закәанла “Қырҭтәыла аџьаустә кодекс” иазгәаҭоу амедиатор еиԥш, уи убриҵәҟьа аусаз ма уи иадҳәалоу даҽа усказ дыҟазҭгьы амедиаторыс. Абри аҵас ихархәахаӡом убри аҭагылазаашьаан, арбитрыс иалхтәу/иаҭатәу ахаҿы убриҵәҟьа аусаз ма уи иадҳәалоу даҽа усказ даныҟаз медиаторыс, аганқәа арбитражаҿ аимак алагара ашьҭахь аҩырала ианеилаӡаз абри ахаҿы арбитрыс иалхраз/иаҭараз.
  Қырҭтәыла 2019 шықәса ԥхынҷкәынмза 11 азакәан №5503 – авебдаҟьа, 18.12.2019 ш.


  Ахәҭаҷ 7. Амедиациа алагара
  1. Амедиациа алагаратә ҭагылазаашьоуп амедиациа иазкны аилаӡара ма азакәанла иазгәаҭоу аҵаҵӷәыла ма аганқәа рыбжьаҟазарала аӡбарҭа ма даҽа азинмчра змоу аорган ала аус амедиатор инапы анҵара.
  2. Амедиациа иалагоит аганқәа ма ганкы ала амедиатор иахь ахырхара иашьаҭакны ма азакәанла иазгәаҭоу аҭагылазаашьаан аганқәа рыбжьаҟазарала аӡбарҭа ма даҽа азинмчра змоу аорган ала аус амедиатор инапы анҵара иалҵшәаны.
  3. Амедиациа иалагеит ҳәа иԥхьаӡоуп абри ахәҭаҷ а-2-тәи апунктла ишьақәыргылоу аҵасла амедиатор иахь ахырхара ма аус амедиатор инапы анҵара амомент аҟынтә. Аган аҳәарала, амедиатор иоуижьуеит амедиациа алагара шьақәзырӷәӷәоу адокумент. 
  4. Амедиациа иазкны аиқәышаҳаҭра аҟазаараан, аганқәа излеилаӡоу, ахырхара ҟарымҵар аӡбарҭахь ма арбитражахь иҳәақәҵоу аҿҳәара ма аҭагылазаашьа ҟалаанӡа, аӡбарҭа ма арбитраж еилнаргаӡом аимак амедиациа иазкны аиқәышаҳаҭрала иазгәаҭоу аԥҟарақәа рынагӡараанӡа, убри аҭагылазаашьа ада, азыҳәаҩ ианышьақәирӷәӷәоу, аӡбарҭа ма арбитражтә аилыргарада уи иузмыриашоу ааха ишиоуа. Аҭакҳәаҩ амедиациа иазкны аилаӡара иазкны арзаҳал алаҵатә адгалара аҿҳәара цаанӡа иҟаиҵароуп. Аган ала аӡбарҭахь ма арбитражахь ахырхара иԥхьаӡахаӡом амедиациа иазкны аилаӡара мап ацәкраны ма иалагаз амедиациа аҟәыхраны.
  5. Аган азин амоуп, амедиациа амҩасра иарбанызаалак аетапаҿ мап акыр уи аҽалархәразы, азакәанла ма амедиациа иазкны аиқәышаҳаҭрала даҽакы азгәаҭамзар. 


  Ахәҭаҷ 8. Амедиациа амҩаԥгара 
  1. Амедиациа иалагаанӡа амедиатор аганқәа аилыркаара риҭароуп амедиациатә процесс амҩаԥгара апринципқәа рзы, амедиатор ироль, аганқәа рзинқәа, урҭ рыбжьара, амедиациа апроцессаҿ рхатә хаҭарнак ила аҽалархәра азин, аганқәа рҭахҳәагақәа, амедиациатә иҟалар зылшоу алҵшәақәа, аганқәа рыла аилаӡара анагӡара иалҵшәаны еиқәыршәоу амедиациатә аилаӡара анагӡара аҵас, иара убас амедиатор иусура аџьаԥса аҵас, аԥҟарақәа.
  2. Аганқәа иҟалар алшоит еилаӡар амедиациа амҩаԥгара аҵасаз, иарбану абри азакәанла ишьақәыргылам.
  3. Аганқәа реилаӡара аҟамзаараан амедиациа амҩаԥгара аҵас иҳәаақәиҵоит амедиатор аимак аеффекла аӡбаразы, уи аҭагылазаашьақәа, аганқәа ргәаанагарақәа разгәаҭарала. 
  4. Амедиациа анҵыра аԥкра амаӡам, амедиациа иазкны аилаӡарала ма азакәанла даҽакы азгәаҭамзар. Амедиациа апроцесс амҩасраан аганқәа еиқәыршәазароуп иазхаша аамҭеи алшареи рыла, избанзар еилыргатәу азҵаараз еилаӡарц. 
  5. Аган амедиациа апроцессаҿ иҟалар алшоит аҽаланархәыр ишиашоу еиԥш, убас ахатә хаҭарнак ила. Амедиатор иуалԥшьоуп, аус аҭагылазаашьақәа разгәаҭарала, даҳәар амедиациа апроцессаҿ аган ма аганқәа ишиашоу ралархәра. 
  6. Амедиатор амедиациа амҩаԥгараан аганқәа реиҟарара ирманшәалароуп. 
  7. Амедиатор амедиациа иҟалар алшоит имҩаԥигар аганқәа рыҟны еилахәу еиԥш, убас аиндивидуалтә коммуникациа ала.
  8. Амедиатор азинмчра имоуп аеффекла амҩаԥгаразы аганқәа амедиациа амҩасраан ирыдигалар иарбанызаалак иацҵоу аинформациа адгалара. 
  9. Амедиатор дрыцхраауеит аганқәа аимак аӡбара иахықәкны аилаӡара анагӡараз амедиациа апроцесс еиԥш, убас уи аҵыхәтәантәи алҵшәа азы аганқәа рыла ихақәиҭу, ихьыԥшым, аинформациа змоу аӡбамҭа ашьҭыхра апринцип азгәаҭарала. Амедиатор азин имаӡам, аганқәа рыбжьара иҟоу аимак иадҳәаланы аӡбамҭа ихаҭа ишьҭихыр. 
  10. Аганқәа реилаӡара аҟазаараан амедиатор иҟалар алшоит аганқәа ирыдигалар амедиациатә аилаӡара аԥҟарақәа, урҭ ринтересқәа, амедиациа апроцесс амҩасраан урҭ рыла иаарԥшу апозициақәа разгәаҭарала. 


  Ахәҭаҷ 9. Амедиациа ахыркәшара 
  1. Амедиациа иахыркәшоуп ҳәа иԥхьаӡоуп:
  а) аганқәа аҩырала еилаӡар аимак аиқәышаҳаҭрала ахыркәшараз - аганқәа реилаӡара амш аҟынтә;
  б) аганқәа аҩырала еилаӡар амедиациа аҟәыхраз - аганқәа реилаӡара амш аҟынтә;
  г) аган аҩырала мап акызар амедиациаҿ алахәызаара анагӡаразы - аган ала мап ацәкра амш аҟынтә;
  д) инҵәазар амедиациазы иҳәаақәҵоу аҿҳәара - абри аҿҳәара анҵәара амш аҟынтә;
  е) аганқәа рыҟны аконсультациа иалҵшәаны амедиатор иааирԥшызар, амедиациа анагӡара ахдырра шамам, ишыҵаҵӷәыдоу, - амедиатор ила абри аарԥшра амш аҟынтә. 
  2. Аганқәа ма аганқәа рхаҭарнакцәа идырмашәалоит амедиациатә аилаӡара аиқәыршәара. Амедиатор иҟалар алшоит дрыцхраар аганқәа амедиациатә аилаӡара аиқәыршәараҿ. 
  3. Амедиациатә аилаӡара аҩырала ишьақәыргылахоит, уи рнапы аҵарҩуеит аганқәа, амедиатор.
  4. Аган аҳәарала, амедиатор иоуижьуеит амедиациа ахыркәшара шьақәзырӷәӷәоу адокумент. 


  Ахәҭаҷ 10. Аконфиденциалра ахьчаратә уалԥшьа
  1. Амедиациа апроцесс имаӡоуп. Иара убас имаӡоуп аинформациа, иарбану идырхаз амедиациа апроцесс амҩасраан ма акраҵанакуа амедиациа апроцесс иалҵшәоит, абри аинформациа рызҭаз ахаҿы, аган/аганқәа рыбжьара аҩыратә аиқәышаҳаҭрала ма азакәанла даҽакы азгәаҭамзар, иара убас аинформациа аарԥшра аҳәара акыраамҭатәи аҿҳәара амҩасра аанкылара амомент аҳәаақәҵаразы ихымԥадатәимзар.
  2. Абри ахәҭаҷла иазгәаҭоу аинформациа амедиациа алахәылацәа иҟалаӡом рхы иадырхәар аӡбарҭа ма арбитражтә аилыргараан ма аимак иарбанызаалак даҽа хархәагак ала аилыргара апроцессаҿ, азакәанла даҽакы азгәаҭамзар. 
  3. Амедиатор азин имаӡам, аган иадигалар аҩбатәи аган ала иара ииндивидуалтә коммуникациаан идгалоу аинформациа, убри аҭагылазаашьа ада, амедиатор аҩбатәи аган аҟынтәи ианиоуз иубарҭоу ақәшаҳаҭра иарбоу аинформациа аган адгалараз. 
  4. Абри ахәҭаҷ актәи - а-3-тәи апунктқәа ихархәахаӡом убри аҭагылазаашьаан:
  а) ианхымԥадатәиу ахаҿы иԥсҭазаара ма игәабзиара ахьчара ма ахақәиҭра арманшәалара ма зықәранаӡам изеиӷьу иинтересқәа рыхьчара;
  б) аинформациа адгалара ианыҟалоу амедиациатә аилаӡара аиқәыршәара афакт ашьақәырӷәӷәаразы, аҩбатәи аган еимакны ианаанарԥшуа ма ианаҿагылоу абри афакт;
  г) аган ианауалԥшьоу инанагӡар амедиациа иалагаанӡа идҵоу азинтә уалԥшьа, иаанарԥшыр убри аинформациа, иарбану амедиациа апроцесс амҩасраан аҩбатәи аганаз идыру ада,  убри азгәаҭарала, аинформациа максималла аԥкра змоу аҭаӡарала ацәыргара;
  д) аинформациа ацәыргара аӡбарҭа ма ихымԥадатәиу аиуристтә мчы змоу даҽа аӡбамҭак ала ианазгәаҭоу. Абри аҭагылазаашьаан аинформациа максималла аԥкра змоу аҭаӡарала ицәыргахоит, абри иазкны иашьашәалоу аган заа адырра аиуеит;
  е) аинформациа ацәыргара иалукаартә ихьанҭоу ацәгьаура аҭҵааразы ианхымԥадатәиу. Абри аҭагылазаашьаан аинформациа максималла аԥкра змоу аҭаӡарала ицәыргахоит, абри иазкны иашьашәалоу аган заа адырра аиуеит;
  в) амедиациатә аилаӡара аҵакы ацәыргара ианхымԥадатәиу уи ахатәгәаԥхарала анагӡаразы ма адцаларала анагӡаразы;
  з) азинтә ма адисциплинатә аимак ахырхара анамоу аинформациа цәырызгаз иҿаргыланы, амедиациатә процесс иалҵшәозар, иара убас, абри аинформациа ацәыргара иарбоу ахаҿы изинтә интересқәа рыхьчаразы ианхымԥадатәиу;
  ҭ) амедиациатә процесс амҩасраан аконфиденциалра ахьчара аибыҳәарала ицәыргоу аинформациа аган азы амедиациа иалагаанӡа иандырыз ма уи иара азакәанла иазгәаҭоу даҽа хархәагак ала ианиоуз, ма абри аинформациа даҽакала ицәыргахазар ауаажәларратә аиужьраҿ, убас, аган абри ахәҭаҷла иазгәаҭоу аконфиденциалра ахьчара ауалԥшьа ишиашоу ма даҽакала ишеиланамгаз. 
  5. Абри ахәҭаҷ а-4-тәи апунктла иазгәаҭоу аҭагылазаашьаан имаӡоу аинформациа азинмчра змоу ахаҿы ма аорган азцәыргара мацара азакәантә хықәкы адекваттә, апропорциатә ҭаӡарала иҟалароуп, убас, амаксималла ихьчахарц иарбоу аинформациа аконфиденциалра ахԥатәи ахаҿы иҟынтәи. 
  6. Амедиатор иуалԥшьоуп амедиациа иалагаанӡа аганқәа ирыдигалар аинформациа аконфиденциалра ахьчара ауалԥшьа, уи аҳәаақәа ирызкны. 
  7. Аконфиденциалра ахьчара ауалԥшьа аус ауеит амедиациа ахыркәшара ашьҭахьгьы, аганқәеи амедиатори рыбжьара ишьҭаҵоу аҩыратә аиқәышаҳаҭрала даҽакы азгәаҭамзар. 
  8. Абри ахәҭаҷ а-4-тәи апунктла иазгәаҭоу аҭагылазаашьаан имаӡоу аинформациа ацәыргараан уи зоуа ахаҿы иуалԥшьоуп ихьчар абри аинформациа рыларҵәара аҟынтә.


  Ахәҭаҷ 11. Амедиатор иуранагӡара аџьаԥса аҵас, аԥҟарақәа
  1. Хаҭалатәи амедиациатә процесс иалахәу амедиатор иуранагӡара аџьаԥса аҵаси аԥҟарақәеи иҳәаақәҵахоит аганқәеи амедиатори рыбжьара ишьҭаҵоу аиқәышаҳаҭрала.
  2. Амедиациа иазкны аиқәышаҳаҭрала даҽакы азгәаҭамзар, аган ала иныху ахарџьқәа абри аган иханарҭәаауеит, мацара амедиациа апроцесс иадҳәалоу азеиԥш харџьқәа аганқәа рыбжьара еиҟараны еихшахоит. 
  3. Аӡбарҭа амедиациатә процессаҿ иалахәу амедиатор иуалԥшьоуп есышықәса аӡбарҭа амедиациа апрограммала иҳәаақәҵоу ахыԥхьаӡаратә аимакқәа русаз аӡбарҭа амедиациа аџьаԥса ада (Pro Bono) имҩаԥигар. 
  4. Абри ахәҭаҷ а-3-тәи апунктла иазгәаҭоу аҭагылазаашьа ада, аӡбарҭа амедиациаҿ иалахәу амедиатор иуранагӡара аџьаԥса ихарҭәаахоит аӡбарҭа амедиациа апрограммақәа рфинансыркразы Қырҭтәыла аҳәынҭқарратә биуџьет аҟынтә Қырҭтәыла азеиԥш аӡбарҭақәа ирзоужьу ассигнациақәа рҟынтәи, Қырҭтәыла аиустициа иреиҳаӡоу ахеилак аимактә маҭәар ахәԥса иахәаԥшны аӡбарҭа амедиациа апроцессаҿ иалахәу амедиатор иуранагӡара аџьаԥса аҵас ишьақәимыргылацӡар. Аӡбарҭа амедиациатә процессаҿ иалахәу амедиатор иуранагӡара аџьаԥса аҵас ишьақәнарӷәӷәоит Қырҭтәыла аиустициа иреиҳаӡоу ахеилак.
  
  Ахәҭаҷ 12. Аҭахҳәага акыраамҭатәи аҿҳәара
  1. Хаҭалатәи амедиациа алагара амомент аҟынтә иаанкылоит Қырҭтәыла атәылауаҩратә кодексла иазгәаҭоу аҭахҳәага акыраамҭатәи аҿҳәара амҩасра. 
  2. Аҭахҳәага акыраамҭатәи аҿҳәара амҩасра иаанкылоуп ҳәа иԥхьаӡоуп хаҭалатәи амедиациа иалгаанӡа, аха хаҭалатәи амедиациа алагара аҟынтә 2 шықәса еиҳамкәа. Хаҭалатәи амедиациа лҵшәада алгараан аамҭа, зыҩныҵҟагьы аҭахҳәага акыраамҭатәи аҿҳәара амҩасра иаанкылаз, иарбоу аҿҳәараҿы иԥхьаӡахаӡом. 
  
  Ахәҭаҷ 13. Амедиациатә аилаӡара анагӡара
  1. Аганқәа реиқәышаҳаҭрала, амедиациатә аилаӡара иҟалар алшоит аӡбарҭа инанагӡар. 
  2. Амедиациатә аилаӡара анагӡараз аҳәарала аӡбарҭахь иҟалар алшоит ахырхара ҟарҵар аганк ма аҩганкгьы. 
  3. Аӡбарҭа амедиациатә аилаӡара анагӡаратә зҵаара еилнаргоит абри азакәанла, Қырҭтәыла атәылауаҩратә апроцесстә кодексла ишьақәгылоу аҵасқәа ирышьашәаланы.


  Ахәҭаҷ 13¹. Адунеижәларбжьаратәи амедиациатә аилаӡара азхаҵареи анагӡареи
  1. Адунеижәларбжьаратәи амедиациатә аилаӡара аганқәа реиқәышаҳаҭрала, уи иҟалар алшоит иазханаҵар, инанагӡар аӡбарҭа. Адунеижәларбжьаратәи амедиациатә аилаӡара азхаҵареи анагӡареи азинмчра змоу аӡбарҭоуп Қырҭтәыла Иреиҳаӡоу аӡбарҭа.
  2. Қырҭтәыла Иреиҳаӡоу аӡбарҭа адунеижәларбжьаратәи амедиациатә аилаӡара азхаҵареи анагӡареи азҵаара еилнаргоит абри азакәанла, Қырҭтәыла атәылауаҩратә апроцесстә кодексла ишьақәгылоу аҵасқәа ирышьашәаланы.
  Қырҭтәыла 2021 шықәса ԥхынҷкәынмза 22 азакәан №667 – авебдаҟьа, 24.06.2021 ш.


  Ахәҭаҷ 13². Адунеижәларбжьаратәи амедиациатә аилаӡара, иарбану азхаҵареи анагӡареи иаҵанамкуа 
  1. Азхаҵареи анагӡареи иаҵанакӡом Қырҭтәыла амедиациатә аилаӡара, иарбану:
  а) ишьҭаҵоу убри аимак аӡбаразы, иарбану иҿиаз адунеижәларбжьаратәи амедиациатә аилаӡара аганк (ахархәаҩк) ала хаҭалатәи, аҭаацәаратә ма абзазаратә хықәкқәарзы ишьҭаҵоу аилаӡара аҟынтә;
  б) ишьҭаҵоу убри аимак аӡбаразы, иарбану иалҵшәоу аҭаацәаратә, аҭынхаратә ма аџьаустә азинтә аизыҟазаашьақәа рҟынтәи;
  г) ишьақәнарӷәӷәаз аӡбарҭа ма ишьҭаҵоу аӡбарҭаҿ имҩасуа аус амҩаԥгараан, иаҵанакуеит анагӡара, аӡбарҭа аӡбамҭа еиԥш, абри аӡбамҭа иқәзыргылаз аӡбарҭа аҳәынҭқарраҿ;
  д) еиқәыршәоу, иаҵанакуа анагӡара, арбитражтә аӡбамҭа еиԥш. 
  2. Абри азакәанла, Қырҭтәыла атәылауаҩратә апроцесстә кодексла ишьақәыргылоу адунеижәларбжьаратәи амедиациатә аилаӡара азхаҵареи анагӡареи аҵасқәа ихархәахоит мацара убри аҳәаақәа рыҩныҵҟа, иарбанқәоу адунеижәларбжьаратәи амедиациатә аилаӡара аганқәа иззеилаӡаз. 
  3. Абри азакәанла, Қырҭтәыла атәылауаҩратә апроцесстә кодексла ишьақәыргылоу адунеижәларбжьаратәи амедиациатә аилаӡара азхаҵареи анагӡареи аҵасқәа ихархәахаӡом убри адунеижәларбжьаратәи амедиациатә аилаӡара азы, иарбану аганк аҳәынҭқарра ауп ма иарбанызаалак аҳәынҭқарратә ахылаԥшырҭа ма абри аҳәынҭқарра ахылаԥшырҭа ахьӡала аус зуа дарбанзаалак ахаҿы.
  Қырҭтәыла 2021 шықәса ԥхынҷкәынмза 22 азакәан №667 – авебдаҟьа, 24.06.2021 ш.


                                                                   Ахы III


                                    Қырҭтәыла амедиаторцәа рассоциациа


  Ахәҭаҷ 14. Қырҭтәыла амедиаторцәа рассоциациа аилазаара, афункциақәа, амедиаторцәа еилахәу рреестр
  1. Қырҭтәыла амедиаторцәа рассоциациа (анаҩстәиаан - амедиаторцәа рассоциациа) ауп абри азакәан иашьаҭакны иаԥҵоу, алахәылара иашьаҭарку ауаажәларратә азин аиуристтә хаҿы, иарбану иназыгӡоу амедиаторцәа рхатәамҩақәҵара.
  2. Амедиаторцәа рассоциациа иакьысӡом “Ауаажәларратә азин аиуристтә хаҿы изкны” Қырҭтәыла азакәан 11-тәи ахәҭаҷ.
  3. Амедиаторцәа рассоциациа амедиаторцәа алахәылацәа роуп амедиаторцәа еилахәу рреестраҿ арегистрациа зызуу амедиаторцәа. 
  4. Амедиаторцәа еилахәу рреестраҿ иҟалар алшоит арегистрациа изухар аусуралшара змоу ауаҩытәыҩсатә хаҿы, дарбану зус ӡбам, дарбану амедиаторцәа рсертификациа апрограмма иашьашәаланы иахысхьоу амедиациа/амедиатор итреининг, дарбану знапы иану амедиаторцәа рассоциациа ала иоужьу асертификат. 
  5. Амедиаторцәа рсертификациатә программа ишьақәнаргылароуп амедиациа/амедиатор итреининг аминималтә стандартқәа, иҳәаақәнаҵароуп иарбоу атреининг аҵакыи аамҭа ацареи, атренерцәа рквалификациа, атреининг ахысра иалҵшәаны ироуз адырра агәаҭара аҵас, атреининг иадҳәалоу зҵаарақәак. Амедиаторцәа рсертификациатә программа ишьақәнарӷәӷәоит амедиаторцәа рассоциациа. 
  6. Амедиаторцәа рассоциациа ақәшаҳаҭрала, амедиациа/амедиатор итреининг аиҿкаареи амҩаԥгареи азин иамоуп убри аусбарҭа/аорганизациа, иарбану ала иадгалоу амедиациа/амедиатор итреининг астандарт амедиаторцәа рсертификациатә программала ишьақәыргылоу аԥҟарақәа зырманшәалоу. Амедиаторцәа рассоциациа иҳәаақәнаҵоит убри адунеижәларбжьаратәи апрограммақәа реиқәыԥхьаӡа, иарбанқәоу рыла иадгалоу/имҩаԥгоу амедиациа/амедиатор итреининг амедиаторцәа рсертификациатә программала ишьақәыргылоу аԥҟарақәа зырманшәалоу. 
  7. Амедиаторцәа еилахәу рреестр ирыларҵәахоит амедиаторцәа рассоциациа авебдаҟьаҿ. Уи иалазароуп ианеиҵаха анаҩстәи адыррақәа:
  а) амедиатор ихьӡи ижәлеи;
  б) амедиатор данииз ашықәс;
  г) амедиатор иквалификациа ма иакадемиатә статус;
  д) амедиатор амедиаторцәа еилахәу рреестраҿ ирегистрациа арыцхә. 
  8. Амедиаторцәа рассоциациа иреиҳаӡоу аоргануп амедиаторцәа рассоциациа азеиԥш аизара, иарбану амедиаторцәа еилахәу рреестраҿ арегистрациа зызуу амедиаторцәа рыла еилоуп. Амедиаторцәа рассоциациа азеиԥш аизара ааԥхьара аамҭа-аамҭалара, азинлшара , азеиԥш аизара ала аӡбамҭа ашьҭыхра аҵас иҳәаақәҵахоит амедиаторцәа рассоциациа астатутла. 
  9. Амедиаторцәа рассоциациа азеиԥш афункциақәоуп:
  а) амедиаторцәа рассоциациа астатут ашьақәырӷәӷәара, уи аҟны аԥсахрақәа ралагалара;
  б) амедиаторцәа рассоциациа ахантәаҩы иалхра, уи ахантәаҩра аҟынтәи ихы ақәиҭтәра;
  г) амедиаторцәа рассоциациа астатутла иҳәаақәҵоу аҵасла амедиаторцәа рассоциациа анагӡаратә ахеилак, ахәҭазаараан, амедиаторцәа рассоциациа даҽа аорганқәак реиҿкаара;
  д) амедиаторцәа рсертификациатә программа ашьақәнарӷәӷәара;
  е) амедиаторцәа еилахәу рреестраҿ арегистрациа зызуу амедиаторцәа ретика азеиԥш стандарт, иара убас урҭ рахь адисциплинатә аусмҩаԥгара анагӡара аҵас ашьақәырӷәӷәара; 
  в) амедиаторцәа рассоциациа анагӡаратә ахеилак асышықәсатәи рҳасабырба азыӡыҩра;
  з) амедиаторцәа рассоциациа иазгәаҭоу ахыԥхьаӡарала алахәыларатә ашәахтә аԥҵәара. 
  10. Амедиаторцәа рассоциациа ауранагӡара ихадоу апринципқәа, ахырхарҭақәа, амедиаторцәа рассоциациаҿ аҽалархәра, амедиаторцәа рассоциациа алахәылазаара аҟәыхра аҵаҵӷәықәа, аԥҟарақәа, иара убас амедиаторцәа рассоциациа ауранагӡара иадҳәалоу даҽа азҵаарақәак иҳәаақәҵахоит амедиаторцәа рассоциациа астатутла. 


  Ахәҭаҷ 15. Амедиаторцәа рассоциациа анагӡаратә ахеилак
  1. Амедиаторцәа рассоциациа анагӡаратә ахеилак (анаҩстәиаан - анагӡаратә ахеилак) иарманшәалоит амедиаторцәа рсертификациа, амедиаторцәа еилахәу рреестр амҩаԥгара.
  2.  Анагӡаратә ахеилак афункциақәоуп:
  а) амедиаторцәа рассоциациа аколлегиатә ҵасла анапхгара;
  б) амедиаторцәа рассоциациа аштаттә асиа ашьақәнарӷәӷәара;
  г) амедиаторцәа рыквалификациа арҳаракразы атреинингқәеи арҵаратә программақәеи раԥҵареи рынагӡареи;
  д) амедиациа асфераҟны ишьақәырӷәӷәо иреиӷьу апрактика Қырҭтәыла асфераҟны ашьақәырӷәӷәареи аҿиареи иадҳәалоу арекомендациақәа аус рыдулара, амедиаторцәа рырдырра;
  е) амедиациа еицырзеиҧшу азнеишьа ацхраара, абри ахықәкыла иашьашәалоу аҳәынҭқарратә органқәа, иҳәынҭқарратәым аорганизациақәа рыҟны аусеицзура;
  в) аусбарҭа/аорганизациа ала иадгалоу амедиациа/амедиатор итреининг астандарт ала амедиаторцәа рсертификациатә программала ишьақәыргылоу аԥҟарақәа рырманшәалара агәаҭара, уи аиҿкаара, амҩаԥгара рзы ақәшаҳаҭхара;
  з) убри адунеижәларбжьаратәи апрограммақәа реиқәыԥхьаӡа аҳәаақәҵара, иарбанқәоу рыла иадгалоу/имҩаԥгоу амедиациа/амедиатор итреинингқәа амедиаторцәа рсертификациатә программала ишьақәыргылоу аԥҟарақәа зырманшәалоу;
  ҭ) ахатә компетенциа аҩныҵҟа аӡбарҭа амедиациа апроцессаҿ иалахәу амедиаторцәа рыла амедиаторцәа еилахәу рреестраҿ арегистрациа зызуу амедиаторцәа ретика азеиԥш стандарт инеибеиԥшны ахархәара арманшәалара;
  и) амедиаторцәа еилахәу рреестраҿ арегистрациа зызуу амедиатор ила амедиаторцәа еилахәу рреестраҿ арегистрациа зызуу амедиаторцәа ретика азеиԥш стандарт аилагараан уи иахь адисциплинатә аусмҩаԥгатә анагӡара, амедиаторцәа рассоциациа астатутла иашьашәалоу азинмчра даҽа органк аделегирра азнамуцзар;
  к) ахатә компетенциа аҩныҵҟа амедиатор изинқәа рыхьчара;
  л) аӡбарҭа амедиациа арҿиареи амедиациа асфераҟны иҟоу аҭагылазаашьеи иазкны есышықәсатәи аҳасабырба армазеира, амедиаторцәа рассоциациа азеиԥш аизара адгалара.
  3. Анагӡаратә ахеилак алахәылацәа рыуранагӡара аџьаԥса ацӡам. 
  4. Анагӡаратә ахеилак ауранагӡара ахадара азура, аиҿкааратә, аналитикатә цхыраара иарманшәалоит анагӡаратә ахеилак амаӡаныҟәгарҭа. 
  5. Анагӡаратә ахеилак ауранагӡара ихадоу апринципқәа, ахырхарҭақәа, иара убас анагӡаратә ахеилак ауранагӡара иадҳәалоу даҽа азҵаарақәак иҳәаақәҵахоит амедиаторцәа рассоциациа астатутла. 


  Ахәҭаҷ 16. Амедиаторцәа рассоциациа ахантәаҩы
  1. Амедиаторцәа рассоциациа азеиԥш аизара амедиаторцәа рассоциациа ахантәаҩы далнахуеит 4 шықәса аҿҳәарала амедиаторцәа рассоциациа алахәылацәа рҟынтәи.
  2. Амедиаторцәа рассоциациа ахантәаҩы убриаамҭаз иоуп анагӡаратә ахеилак ахантәаҩы, ахаҭарнакра иуеит амедиаторцәа рассоциациаҿ. 


  Ахәҭаҷ 17. Амедиаторцәа рассоциациа афинансыркра ахыҵхырҭақәа
  Амедиаторцәа рассоциациа афинансыркра ахыҵхырҭақәоуп:
  а) амедиаторцәа рассоциациа алахәылараз ашәахтә;
  б) агрантқәа, агәыҳалалратә ҳамҭақәа;
  г) Қырҭтәыла аҳәынҭқарратә абиуџьет аҟынтәи иазоужьу ахықәктәы аԥара-ԥсақәа;
  д) аиқәышаҳаҭра иашьаҭакны инагӡоу аусура аҟынтәи ироуз ахашәалахәы;
  е) амедиаторцәа рассоциациа ауранагӡара аҟынтәи ироуз, Қырҭтәыла азакәанԥҵарала ззин ыҟоу даҽа ахашәалахәқәак. 


                                                                     Ахы IV


                                         Еиҭасуа, аҵыхәтәантәи аԥҟаԥҵақәа


  Ахәҭаҷ 18. Еиҭасуа аԥҟаԥҵақәа
  1. Қырҭтәыла аиустициа иреиҳаӡоу ахеилак 2019 шықәса абҵарамза 1 аҟынӡа иарманшәаларц амедиаторцәа еилахәу рреестр аформа ашьақәырӷәӷәара. 
  2. Қырҭтәыла аиустициа иреиҳаӡоу ахеилак 2019 шықәса ԥхынҷкәынмза 1 аҟынӡа иарманшәаларц амедиаторцәа еилахәу рреестраҿ убри аусуралшара змоу ауаҩытәыҩсатә хаҿы ирегистрациа, дарбану зус ӡбам, знапы иану ианеиҵаха 40-сааҭтәи амедиациа/амедиатор итреининг ахысра шьақәзырӷәӷәоу адокумент, дарбану абри азакәан аусура иалагаанӡа аҵыхәтәантәи 2 шықәса рыҩныҵҟа ианеиҵаха аӡбарҭатә амедиациак мҩаԥызгахьоу.
  3. Қырҭтәыла аиустициа иреиҳаӡоу ахеилак 2019 шықәса ԥхынҷкәынмза 15 аҟынӡа амедиаторцәа еилахәу рреестраҿ арегистрациа зызуу ахаҿқәа актәи реизара амҩаԥгара, иарбану ишьақәзырӷәӷәаша амедиаторцәа рассоциациа астатут, иалнахыр абри азакәанла, иарбоу астатутла иҳәаақәҵоу аорганқәа, амаҵуратә хаҿқәа. Актәи аизара аӡбамҭа шьҭнахуеит алахәылацәа реиҳарала. Актәи аизара азинмчра амоуп, уи иалахәызар амедиаторцәа еилахәу рреестраҿ арегистрациа зызуу ахаҿқәа рыбжак иадымзар. Актәи аизара иазышьҭнамхызар абри апунктла иазгәаҭоу аӡбамҭақәа, Қырҭтәыла аиустициа иреиҳаӡоу ахеилак актәи аизара амҩаԥгара амш аҟынтә 10 мшы аҿҳәара аҩныҵҟа иарманшәаларц анаҩстәи аизара амҩаԥгара. 
  4. 2024 шықәса жьырныҳәамза 1 аҟынӡа иалагаз амедиациа иалгарц 2020 шықәса жьырныҳәамза 1 аҟынӡа иҟоу аҵасла.


  Ахәҭаҷ 19. Азакәан аус арура
  1. Абри азакәан, абри азакәан актәи - 17-тәи ахәҭаҷқәеи 18-тәи ахәҭаҷ а-4-тәи апункти рыда, аусура иалагарц иашаарыларҵәахазҵәҟьа.
  2. Абри азакәан актәи - 17-тәи ахәҭаҷқәеи 18-тәи ахәҭаҷ а-4-тәи апункти аусура иалагарц 2020 шықәса жьырныҳәамза 1 аҟынтәи. 



  Қырҭтәыла апрезидент                             Саломе Зурабишвили


  Қарҭ, 


  2019 шықәса цәыббрамза 18.
  №4954-I

